
DEVELOPMENT OF THE DIDACTIC STRUCTURE OF THE 
METHODOLOGY OF APPLICATION OF COMPUTER TECHNOLOGIES 

Abstract. The article discusses the use of computer technologies in the educational 
process and the need to develop appropriate methodological support for their 
practical application. In this connection, the idea of building a didactic structure of the 
methodology of using computer technology in the educational process is proposed, 
which is the relevance of the presented work. As part of the definition of the main 
structural components of the didactic design of the methodology of using computer 
technology in a professional educational environment, the following components 
were formulated: goals and principles of using computer technology, means, forms 
and methods of teaching using computer technology. The purpose of the study is to 
study the expediency of using methods and tools of modern computer technologies 
in the development of a student’s creative potential in the process of obtaining 
professional education. The formation of a specialist in the fashion industry capable 
of solving artistic, compositional and technical tasks is the goal of the educational 
process during the teaching of specialized disciplines based on the active application 
of the methodology of creative activity. Together, this approach increases the 
effectiveness of students’ independent work, provides completely new opportunities 
for creativity, acquisition and consolidation of professional skills, and allows for the 
implementation of fundamentally new forms and methods of teaching using means 
of conceptual and mathematical modeling of phenomena and processes with their 
visual and graphical representation. The article shows the results of the application 
of effective methods and methods of using instrumental software tools that allow 
teachers and students to develop and modify educational models interactively. Thus, 
the method of using computer technology allows you to fully unleash the creative 

potential of the student and contributes to an effective and professional approach in 
student project activities.

Keywords: methods of application of computer technologies, forms and methods 
of training, professional education, creativity, project activities.

ҚОЛДАНУ ӘДІСТЕМЕСІНІҢ ДИДАКТИКАЛЫҚ ҚҰРЫЛЫМЫН 

Аннотация. Мақалада білім беру процесінде компьютерлік технологиялар-

ды қолдану және тиісті әдістемелік нұсқау әзірлеу арқылы тәжірибеде жұмыс 
жасау аясы қарастырылады. Осыған байланысты ұсынылған жұмыстың 
өзектілігі болып табылатын оқу процесінде компьютерлік технологияларды 
қолдану әдістемесінің дидактикалық құрылымын құру идеясы ұсынылды. 
Кәсіби білім беру ортасында компьютерлік технологияларды қолдану 
әдістемесінің дидактикалық құрылымының негізгі құрылымдық компоненттерін 
анықтау шеңберінде келесі компоненттер тұжырымдалды: компьютерлік 
технологияларды қолданудың мақсаттары мен ұстанымдары, компьютерлік 
технологияларды қолдана отырып оқытудың құралдары, формалары мен 
әдістері. Зерттеудің мақсаты – кәсіби білім алу процесінде студенттің 
шығармашылық әлеуетін дамытуда заманауи компьютерлік технологиялардың 
әдістері мен құралдарын қолданудың орындылығын зерттеу. Бейіндік пәндерді 
оқыту барысында оқу процесінде шығармашылық қызмет әдіснамасын 
белсенді қолдануға негізделген көркемдік-композициялық және техникалық 
міндеттерді шеше алатын сән индустриясында маман қалыптастыру. Бұл тәсіл 
студенттердің өзіндік жұмысының тиімділігін арттырады, шығармашылыққа, 
кәсіби дағдыларды игеруге жаңа мүмкіндіктер береді, құбылыстар мен 
процестерді визуалды-графикалық бейнелеу арқылы тұжырымдамалық және 
математикалық үлгілеу құралдарын қолдана отырып, оқытудың түбегейлі жаңа 
формалары мен әдістерін жүзеге асыруға болады. Мақалада оқытушылар мен 
студенттерге интерактивті режимде оқу үлгілерін әзірлеуге және өзгертуге 
мүмкіндік беретін бағдарламалық құралдарды пайдаланудың тиімді әдістері 
мен нәтижелері көрсетілген. Оқу үлгілеу әдістері зерттелетін нысанды 
көрнекі түрде ұсынуға және білімгерді оқытудың осы түріне қызығушылығын 
арттыруға, ал динамикадағы процестерді зерттеу оқу материалын тереңірек 
игеруге ықпал етеді. Осылайша, компьютерлік технологияларды қолдану 

әдістемесі білім алушының шығармашылық әлеуетін толық ашуға мүмкіндік 
береді және студенттік жобалардың тиімділігі мен кәсібилігін арттырады. 

Түйін сөздер: компьютерлік технологияларды қолдану әдістемесі, оқыту 
формалары мен әдістері, кәсіптік білім беру, шығармашылық, жобалық қызмет.

А.К. Абдикаева, 2024. 
Алматинский технологический университет, Алматы, Казахстан.

E-mail: aigulabdi9@gmail.com

РАЗРАБОТКА ДИДАКТИЧЕСКОЙ СТРУКТУРЫ МЕТОДИКИ 
ПРИМЕНЕНИЯ КОМПЬЮТЕРНЫХ ТЕХНОЛОГИЙ В 

ПРОФЕССИОНАЛЬНОМ ОБРАЗОВАНИИ

Абдикаева Айгуль Калдыбековна – кандидат технических наук, кафедра «Дизайн», 

Аннотация. В статье рассматривается вопрос об использовании 
компьютерных технологий в образовательном процессе и необходимости 
разработки соответствующего методического обеспечения для их практического 
применения. В связи с чем, предлагается идея построения дидактической 
структуры методики использования компьютерных технологий в учебном 
процессе, что является актуальностью представляемой работы. В рамках 
определения основных структурных компонентов дидактической конструкции 
методики применения компьютерных технологий в профессиональной 
образовательной среде были сформулированы следующие составляющие: 
цели и принципы использования компьютерных технологий, средства, 
формы и методы обучения с использованием компьютерных технологий. 
Целью исследования является изучение целесообразности применения 
методов и средств современных компьютерных технологий в развитии 
творческого потенциала студента в процессе получения профессионального 
образования. Формирование специалиста в индустрии моды, способного 
решать художественно-композиционные и технические задачи – цель учебного 
процесса в ходе преподавания профильных дисциплин, основанных на 
активном применении методологии творческой деятельности. В совокупности 
данный подход повышает эффективность самостоятельной работы студентов, 
дает совершенно новые возможности для творчества, обретения и закрепления 
профессиональных навыков, позволяет реализовывать принципиально 
новые формы и методы обучения с применением средств концептуального и 
математического моделирования явлений и процессов с визуально-графическим 
их отображением. В статье показаны результаты применения эффективных 
способов и методов использования   инструментальных программных средств, 
позволяющие преподавателям и студентам разрабатывать и модифицировать 
учебные модели в интерактивном режиме. Таким образом, методика 

использования компьютерных технологий позволяет в полной мере раскрыть 
творческий потенциал обучающегося и способствует эффективному и 
профессиональному подходу в студенческой проектной деятельности. 

Ключевые слова: методика применения компьютерных технологий, формы 
и методы обучения, профессиональное образование, творчество, проектная 
деятельность.

Кіріспе. Қазіргі таңда әлемдегі компьютерлендіру және цифрландыру 
арқылы білім беру ортасын дамытудың өзектілігі күмән тудырмайды және 
техникалық бағыттағы шығармашылық мамандар сұранысқа ие. Компьютерлік 
технологиялар арқылы білім алушылар үшін әртүрлі кеңістіктерді жобалау, 
визуализациялау студенттердің шығармашылық және зерттеу қабілеттерін 
дамыту құралы болып табылады (Клименко, 2013).

Өңірлік ерекшеліктер мен қажеттіліктерге сәйкес оқыту мен кәсіптік 
даярлаудың сабақтастығын қамтамасыз ету, оқыту үшін қолайлы жағдайлар 
мен орта жасау «Қазақстан Республикасында білім мен ғылымды дамытудың 
2020-2025» жылдарға арналған мемлекеттік бағдарламасында белгіленген 
(Мемлекеттік бағдарлама, 2019) «Цифрландыру, ғылым және инновация 
есебінен технологиялық серпіліс» ұлттық жобасында (Ұлттық жоба, 2021) 
білім беруді, оның ішінде техникалық бағыттағы шығармашылықты дамыту 
қажеттілігін айғақтайды. Білім беру процесінде студенттің шығармашылық 
әлеуетін дамыту үшін оларды білім беру жүйесінде қолдануға нақты 
мүмкіндіктер туғызатын заманауи компьютерлік технологиялардың ең 
дамыған және жетілдірілген әдістері мен құралдарын қолданған жөн. 
Білім беру саласында компьютерлік технологияларды қолдану мәселесі 
педагогикада үлкен қызығушылық тудырады, компьютерлік технологиялардың 
мүмкіндіктерін пайдалану арқылы мамандарды кәсіби даярлау мәселесін 
шешуге психологтар, педагогтар, ақпараттық технологиялар саласындағы 
мамандар үлкен үлес қосқаны белгілі: Г.М. Клейман, И.В. Роберт, И.Я. Лернер, 
А.Г. Гейн, Е.М. Разинкина, Ю.С. Брановский, Ю.М. Корниенко және т. б. 
(Абдрахманова, 2008).

Студенттерге көркемдік-техникалық пәндерді оқыту барысындағы 
мақсаты – көркемдік-композициялық және техникалық міндеттерді шеше 
алатын маманды қалыптастыру. Бұл мақсатты жүзеге асыру шығармашылық 
іс-әрекеттің әдіснамасын белсенді игеру кезінде ғана мүмкін болады, жеке 
тұлғаның әлеуметтік-психологиялық инерциясымен тиімді күресуге, ашық, 
икемді және шығармашылық ойлауды қалыптастыруға мүмкіндік береді.

Материалдар мен әдістер. Оқу процесінде компьютерлік технологияларды 
қолдану әдістемесінің дидактикалық құрылымын құру кезінде оқытушы мен 
білім алушының іс-әрекетін жаңа мазмұнмен толтыратын компьютерлік 
бағдарламаларды ұйымдастырудың құралдары мен формаларын қолдана 
отырып оқыту формасын ескеру қажет. Компьютерлік технологияларды 
қолдану әдістемесінің педагогикалық моделі дидактиканың классикалық 

принциптеріне негізделген, ал оқытуға жаңа элементтер мен заңдылықтар 
енгізіледі (Красильникова, 2008). Мәселен, қазіргі заманғы кәсіптік 
бағдарланған білім берудің ерекшеліктерін ескере отырып, оқу процесінде 
компьютерлік технологияларды қолдану принциптері алынған ақпаратпен 
және жүзеге асырылатын жобалау қызметімен өзара байланысады.

Компьютерлік технологияларды қолдану әдістемесінің дидактикалық 
құрылымының құрылымдық компоненттеріне мыналар жатады: компьютерлік 
технологияларды қолдану мақсаттары, компьютерлік технологияларды 
пайдалану принциптері, компьютерлік технологияларды қолдану арқылы 
оқыту әдістері, компьютерлік технологияларды қолдану арқылы оқыту 
формалары, компьютерлік технологиялар құралдары.

Тұжырымдалған ережелерді ескере отырып, кәсіби білімге бағытталған 
заманауи оқу процесінде компьютерлік технологияларды қолдану әдістемесінің 
дидактикалық құрылымы құрылды (кесте 1).

Кесте 1. Кәсіптік білім беруде компьютерлік технологияларды қолдану әдістемесінің 
дидактикалық құрылымы

КӘСІПТІК БІЛІМ БЕРУДЕ КОМПЬЮТЕРЛІК ТЕХНОЛОГИЯЛАРДЫ ҚОЛДАНУ 
ӘДІСТЕМЕСІНІҢ ДИДАКТИКАЛЫҚ ҚҰРЫЛЫМЫ

КОМПОНЕНТТІҢ МӘНІ КОМПЬЮТЕРЛІК 
ТЕХНОЛОГИЯЛАРДЫҢ РӨЛІ

ПАЙДАЛАНУ МАҚСАТТАРЫ
Жеке және кәсіби өзін - өзі анықтау, кәсіби 
құзыреттілікке қол жеткізу, ақпараттық мәдениетті 
қалыптастыру, өзін-өзі ұйымдастыру қабілетін 
дамыту, сапаны арттыру бейіндік сипаттағы 
білімді, іскерлікті және дағдыларды меңгеру.

Оқыту пәні мен құралы, даму құралы, 
диагностика құралы.

ПАЙДАЛАНУ ПРИНЦИПТЕРІ
Білім беру құндылығы принципі; Педагогикалық орындылық принципі;
Дидактикалық маңыздылық принципі; Әдістемелік тиімділік принципі.

БІЛІМ МАЗМҰНЫ
Білім беру мазмұнын практикалық бағдарлау, кәсіби 
құзыреттіліктерді қалыптастыруға бағытталған.
Білім беру бағдарламаларының вариативтілігі, білім беру 
бағдарламаларын іске асыру сараланған оқыту бағдарламалары.

Оқыту құралы, білім беру маршруттарын 
жекелендіру және іске асыру құралы.
Дифференциялау, жекелендіру құралы.

ҚОЛДАНУ ӘДІСТЕРІ МЕН ФОРМАЛАРЫ
Өзіндік жұмысты ұйымдастыру технологиясының үлесін 
ұлғайту, жобалық технологиялар мен ғылыми - зерттеу және 
шығармашылық қызметті ұйымдастыру технологияларының 
көлемін кеңейту фронтальды, топтық, синхронды, ұжымдық 
және жеке оқыту.

Жобалық-техникалық міндеттерді шешу, өзін - 
өзі оқыту құралдары. Оқытудың барлық түрлерін 
жүзеге асыру құралы.

БІЛІМ БЕРУ СУБЪЕКТІЛЕРІНІҢ ҚЫЗМЕТІ
Білімгерлер
Білімгерлердің психологиялық-педагогикалық ерекшеліктерін 
ескере отырып, қызметтің танымдық, зерттеушілік және 
шығармашылық түрін қамтамасыз ететін бейіндік бағыттағы 
білім беру таңдауын іске асыру.

Компьютерлік технологиялар - оқу құралы, 
білімгерлердің жеке ерекшеліктерін есепке 
алу құралы.

Педагогтар
Компьютерлік бағдарламаларды пайдалану технологиясын 
меңгерген оқытушы оқу процесінде білім беру ортасын 
ұйымдастырушы, кеңесші,   көмекші, тьютор болып табылады.

Компьютерлік технологиялар - оқу процесін 
басқару құралы, дидактикалық материалдарды 
жасау құралы.

ОҚЫТУДЫ ҰЙЫМДАСТЫРУ
Білім беру ресурстарын кеңейту және біріктіру, олардың 
ашықтығы және өзгергіштік.
Кеңістікті жобалау және жобалау шығармашылық 
білімгерлердің өзін-өзі жүзеге асыруы.
Оқытушы оқу процесін басқару функцияларын компьютерлік 
технологиялар құралдарына береді. Білім алушылардың 
психологиялық - педагогикалық ерекшеліктерін есепке алу 
негізінде басқару. Белсенді, интерактивті оқыту, нақты on-line 
немесе қашықтықтан оқыту режимі.

Компьютерлік технологиялар - ақпараттық 
өзара іс-қимыл құралы-жәрдемдесу.
Компьютерлік технологиялар шығармашылық 
дамудың құралы.
Компьютерлік технологиялар - білім 
алушылардың оқу - танымдық қызметін 
басқару құралы, диагностика және түзету 
құралы оқыту және дамыту. Компьютерлік 
технологиялар - ақпараттық өзара іс - қимыл 
құралы.

БАҚЫЛАУ ЖӘНЕ ДИАГНОСТИКА
 Баллдық бағалау, өзін - өзі бағалаудың кең 
нысандарын және кәсіби жетістіктерді пайдалану.

Компьютерлік технологиялар - жеке 
бақылау құралы.

Компьютерлік технологиялар студенттердің ақпараттарға қол жеткізуге 
мүмкіндік береді, өзіндік жұмыстың тиімділігін арттырады,  кәсіби әр 
түрлі дағдыларды игеруге жаңа мүмкіндіктер береді. Олар құбылыстар мен 
процестерді визуалды-графикалық бейнелеумен тұжырымдамалық және 
математикалық үлгілеу құралдарын қолдана отырып, оқытудың түбегейлі жаңа 
формалары мен әдістерін жүзеге асырады (Атанов, 2004; Крамаренко, 2007). 

Нәтижелер мен талқылау. Компьютерлік технологияларды қолдана 
отырып, оқытуды ұйымдастыру әдістемесі оқытушының іс-әрекетін 
ұйымдастырудың моделін таңдау заңдылықтарының жиынтығы және кәсіби 
дайындыққа негізделген заманауи білім беру процесінде білім алушылардың 
іс-әрекетін жүзеге асыру әдістері. Жалпы алғанда, заңдылықтарды анықтау 
құрылымдық компоненттер мен олардың арасындағы байланыстарды сипаттау 
түріндегі педагогикалық құбылыстың үлгісі ретінде анықталған дидактикалық 
құрылымның дамуын алға тартады. А.Н. Дахин еңбектерінде педагогикалық 
үлгілеу мәселесі педагогика ғылымында қалыптасқан ұғым (Дахин, 2003), бұл 
жұмыста дидактикалық құрылым пәндік салада қарастырылады және кәсіптік 
білім беру ортасында қолдануға негізделген.

Принциптер әртүрлі деңгейлерде анықталады және келесідей 
тұжырымдалады: 

- педагогикалық орындылық принципі – бұл технологияны қолданып 
кез келген нәтижелерге қол жеткізуге мүмкіндік береді, атап айтқанда 
компьютерлік технологияларды қолданып тапсырмаларды орындау барысында 
педагогтардың және студенттердің кәсіби құзыреттілікке ие болуына ықпал 
етеді;

- дидактикалық маңыздылық әр білімгердің білімін, дағдыларын, 
қабілеттерін дамытудың оңтайлы дидактикалық бағыттарын құру мүмкіндігімен 
анықталады, біліктілік және дағдылар жүйесін қалыптастыру мен дамыту;

- әдістемелік деңгейде компьютерлік технологияларды қолданудың 
тиімділігі кәсіби қызметті қалыптастыру жүйесінде білім алушылар қызметінің 
әдістерінің тиімділігіне байланысты; неғұрлым ұтымды әдістерді таңдау, 
сондай-ақ оларды қолдануға қажетті түзетулер енгізу; уақыт шығындарын 
жоспарлау, нәтижелердің өз мүмкіндіктеріне сәйкестігін анықтау мақсатында 
қолайлы жағдайлар жасау (Әлімов, 2013; Тұрғынбаева, 2012).

Компьютерлік технологиялармен маңызды дидактикалық қасиеті негізінде 
оқу процесінде студенттердің танымдық іс-әрекетін тиімді ұйымдастырады 
(Лепская, 2013). Компьютерлік технологияларды қолданудың негізгі 
мақсаттары:

- білімгерлердің оқу іс-әрекеттерін, бейіндік құзыреттіліктерін, кәсіби 
қызметке дайындығын қалыптастыру;

- білімгерлердің жеке басын дамыту (қиын жағдайларда оңтайлы шешім 
қабылдау дағдыларын қалыптастыру), зерттеу және шығармашылық іс-әрекет 
дағдылары;

- оқыту тәсілдері мен қарқынын білімгерлердің жеке мүмкіндіктерімен, 
олардың қабілеттерін дамыту деңгейімен үйлестіруді көздейтін оқыту процесін 
даралау;

- әлеуметтік тапсырысты іске асыру.
Графикалық редакторларды пайдалану барысында нысанды жобалауға 

арналған көптеген кәсіби құралдары берілген. Дидактикалық әрекеттерді 
орындауға байланысты алгоритм – оқытушының нәтижелерге қол жеткізу 
үшін нақты психо-педагогикалық жағдайларда оқу процесінде компьютерлік 
технологияларды қолдану (Семенова және т.б., 2013; Подмарева, 2019).

Жүйе құраушы компонент шығармашылық бағыттағы студенттерді оқытуды 
тиімді ұйымдастыру үшін қажетті құралдармен анықталады, келесі кәсіби 
құралдар қолданылады: 

- кәсіби бағдарламалар Corel Draw, Adobe Photoshop, Fashion Design Sketches, 
Edraw mahi, Procreate және т. б.; 

- 3D үлгілеуге арналған бағдарламалар: Clo, Marvelous Designer, Valentina, 
Vstitcher, Lotta, Tailornova және т. б.;

 - автоматтандырылған жобалау жүйелер: Grafis, Julivi, PatternMaker, Assol 
және т. б.

Шығармашылық жұмыстарды жүзеге асыру үшін компьютерлік графика 
бағдарламаларының ішінде Adobe Photoshop және CorelDraw көпфункционалды 
графикалық редакторларын қолданған жөн. Бұл бағдарламалар әртүрлі 
шығармашылық тапсырмаларды орындауға арналған көптеген құралдар 
жиынтығын ұсынады. Олар фотосуреттерді өңдеу үшін ғана емес, сонымен 
қатар басынан бастап сызбалар мен шаблондар жасау үшін де ыңғайлы 
(Стьюер, 2017; Глушаков, 2013). Adobe Photoshop бағдарламасында жұмыс 
істеу екі түрге бөлінеді: түпнұсқа суреттермен жұмыс істеу және жаңадан 
жасау. Photoshop бағдарламасы арқылы студент сурет салып, оны өңдей алады 
және материалдың түсін, құрылымын немесе үлгісін өзгерте алады. 

Осылайша, компьютерлік технологиялар шығармашылықты толық ашуға 
мүмкіндік береді, жұмысты тиімді және кәсіби орындалуына ықпал етеді. Оқу 
үлгіленуі зерттелетін нысан көрнекі түрде ұсынуға және білімгерді оқытудың 
осы түріне қызығушылығын арттыруға, ал динамикадағы процестерді зерттеуге 
– оқу материалын тереңірек игеруге ықпал етеді. Компьютерлік бағдарламалық 
құралдар оқытушылар мен студенттерге оқу үлгілерін интерактивті түрде 
әзірлеуге және өзгертуге мүмкіндік береді.

Қорытынды. Компьютерлік бағдарламаларды меңгеру болашақ 
мамандарға өнімнің құрамының бастапқы нұсқаларын іздеуде де, жобалық 
тапсырманы одан әрі дамыту процесінде де көмектеседі. Компьютерлік 
технологиялармен студенттер композициялық қалыптасу кезеңінде ойлаған 
шешімдерін арнайы құралдар мен құралдар жиынтығының көмегімен оңтайлы 
жүзеге асырады. Ұсынылған оқыту құралдарын таңдау жобаланған жүйені 
іске асырудың белгілі бір ұйымдастырушылық-педагогикалық шарттарын 
ескере отырып жүзеге асырылады, бұл болашақ мамандардың екі компонентті 
– біріншіден, студенттердің шығармашылығын дамытуға, екіншіден, осы 
процесте компьютерлік білім беру технологияларын қолдануға дайындығын 
қалыптастыруға әсер етеді. 

Практикалық сабақтарда, курстық жұмыстар мен жобаларды орындау кезінде 
студенттер стационарлық және портативті компьютерлерді пайдаланады, 
бұл компьютерлік графиканы тек компьютерлік сыныпта ғана емес, сонымен 
қатар үй тапсырмаларын орындау және т.б. тиімді мультимедиялық жабдық, 
бұл оқытылатын әдістер, құралдар және оларды пайдалану тәсілдері туралы 
көрнекі түсінік береді.  Оқу процесінде туындайтын проблемалардың ішінде 
студенттердің компьютерлік графика мүмкіндіктерін тең дәрежеде меңгермеуін, 
алған білімдерін практикада қолданудағы психологиялық белгісіздікті, 
ақпараттық технологияларды жұмысқа белсенді енгізуге мүмкіндік бермейтін 
жекелеген студенттердің ойлау стереотиптерін бөліп көрсетуге болады. 
Бүгінгі таңда курстық және дипломдық жұмыстарды қарау нәтижелері 
бойынша компьютерлік графиканы зерттеу және қолдану, яғни ақпараттық 
технологиялардың барлық салада жиі қолданылатындығын қорытындылауға 
болады.

Оқу процесінде оқытудың инновациялық әдістерін мақсатты түрде пысықтау 
барысында студенттер техникалық дағдылары бар мәселелерді шешудің 
әдістерін жасауға мүмкіндік алады. Нәтижесінде техникалық деңгейдегі 
шығармашылық маман қалыптасады, еңбек нарығында түлектердің сұранысы 
артады. Осылайша, компьютерлік технологиялар және оларды кәсіптік білімге 
бағытталған оқу процесінде қолданудың дидактикалық әдістемесі ретінде 
кеңінен қолдану мамандарды цифрлық форматта дамытуға үлкен мүмкіндіктер 
ашады.

